
ABSTRAK

Kajian ini melibatkan dua peringkat, iaitu kajian tinjauan dan kajian Kkuasi
eksperimen. Tujuan kajian tinjauan adalah untuk mengukur perbezaan aspek psikologi
laitu motivasi, asertif, empati, harga diri dan kecerdasan emosi mengikut gender dan
lokasi serta hubungan aspek psikologi berkenaan dengan salah laku disiplin dalam
kalangan pelajar salah laku disiplin. Manakala kajian kuasi eksperimen pula bertujuan
mengukur kesan Kaunseling Kelompok Penyesuaian Remaja (KKPR) terhadap
motivasi, asertif, empati, harga diri dan kecerdasan emosi berdasarkan ukuran pra
uiian dan pos ujian antara kelompok rawatan dengan kelompok kawalan. Sampel
kajian tinjauan seramai 542 orang yang dipilih secara persampelan rawak berstrata.
Sampel kajian kuasi eksperimen pula terdiri daripada 120- pelajar bandar dan luar
bandar yang dipilih secara rawak bertujuan. Sampel diagihkan kepada dua kumpulan
iaitu 60 kelompok rawatan (15 lelaki, 15 perempuan bandar dan 15 lelaki, 15
perempuan luar bandar) serta 60 kelompok kawalan (15 lelaki, 15 perempuan bandar
dan 15 lelaki, 15 perempuan luar bandar). Data dikumpul menggunakan Instrumen
Remaja Salah Laku Disiplin (IRSLD). Nilai kesahan dan kebolehpercayaan IRSLD
agak tinggi iaitu antara .73 hingga .92. Data kajian tinjauan dianalisis secara deskriptif
laitu perbandingan min dan secara inferensi menggunakan Ujian-t dan Anova Sehala.
Manakala data kajian kuasi eksperimen pula dianalisis secara inferensi menggunakan
Ujian-t, ANCOVA dan MANCOVA dan Ujian Post Hoc. Dapatan kajian tinjauan
menunjukkan aspek psikologi pelajar perempuan lebih tinggi berbanding lelaki.
Aspek psikologi pelajar bandar lebih tinggi berbanding luar bandar. Terdapat
hubungan signifikan negatif antara motivasi dan kecerdasan emosi dengan salah laku
disiplin. Dapatan kajian kuasi eksperimen menunjukkan KKPR dapat meningkatkan
aspek psikologi iaitu motivasi, asertif, empati, harga diri dan kecerdasan emosi secara
signifikan dan berlaku penurunan aspek salah laku disiplin kelompok rawatan
berbanding kelompok kawalan. Hasil kajian juga mendapati terdapat perbezaan kesan
rawatan KKPR terhadap aspek psikologi berdasarkan gender iaitu kelompok rawatan
perempuan lebih berkesan berbanding kelompok lelaki. Namun tiada perbezaan kesan
rawatan KKPR berdasarkan lokasi. Secara keseluruhan menunjukkan modul KKPR
berkesan meningkatkan aspek psikologi dalam kalangan pelajar salah laku disiplin.



THE EFFECTS OF ADOLESCENT ADJUSTMENT GROUP COUNSELLING
TOWARDS MOTIVATION, ASSERTIVENESS, EMPATHY,
SELF-ESTEEM AND EMOTIONAL INTELLIGENCES
AMONG DISCIPLINARY MISBEHAVED
STUDENTS

ABSTRACT

The study involved two stages, namely survey and quasi-experimental study. The aim
of the survey study was to measure the difference of the psychological aspects namely
motivation, assertiveness, empathy, self-esteem and emotional intelligence by gender
and location as well as the relationship of psychological aspects with respect to
discipline misconduct among students with discipline misconduct. Whereas the quasi-
experimental study was designed to measure the impact of Adolescent Adjustment
Group Counselling (AAGC) to motivation, assertiveness, empathy, self-esteem and
emotional intelligence based on the measure of pre-test and post-test between the
treatment and control groups. A sample of 542 people was selected for survey study
using stratified random sampling. The quasi-experimental study sample consisted of
120 students selected randomly from wurban and rural areas. The sample was
distributed into two groups, namely 60 for treatment group (15 male, 15 female and
15 male urban, 15 rural women) and 60 for control group (15 men, 15 women and 15
men of the city, 15 rural women). Data collected using instruments Adolescent
Misconduct Discipline (AMD). The validity and reliability AMD is quite high at
between .73 to .92. Data for survey study were analyzed descriptively using mean
comparison and inferential using t-test and ANOVA. While the quasi-experimental
study data were analyzed inferentially using T-test, ANCOVA and MANCOVA and
Post Hoc Test. The findings of the survey study showed that the psychological aspects
of female students were higher than in men. The psychological aspects of urban
student were higher than rural. There was a significant negative correlation between
emotional intelligence and motivation and discipline misconduct. Quasi-experimental
study showed that AAGC can significantly improve the psychological aspects of
motivation, assertiveness, empathy, self-esteem and emotional intelligence and the
decline of disciplinary misconduct aspects of the treatment group compared to the
control group. This study also showed that there was a difference in treatment effect
of AAGC toward psychological aspects based on gender in which the female
treatment groups are more effective than male group. However there was no
difference of treatment effect of AAGC based on the location. Overall, this study
showed that the AAGC module was effective in improving the psychological aspects
of students with disciplinary misconducts.

BAB 1

PENGENALAN

1.1 Pendahuluan

Bab ini akan membincangkan secara mendalam  berkaitan latar belakang kajian
pelajar yang melakukan salah laku disiplin dan ciri-ciri permasalahan tersebut, kajian
ini juga akan dinyatakan secara terperinci tentang intervensi yang akan dijalankan
kepada kelompok rawatan pelajar yang rendah motivasi, asertif, empati, harga diri
dan kecerdasan emosi pelajar salah laku disiplin berdasar modul kelompok bimbingan

sebagai pencegahan awal untuk membantu pelajar berkenaan. Selain itu melalui bab

ini akan membincangkan permasalahan kajian, tujuan kajian, hipotesis kajian,

kepentingan kajian, batasan kajiandan definisi konsep.

1.2 Latar Belakang Kajian

Pelajar merupakan sumber manusia yang sangat berharga kepada negara. Sumber
manusia yang berkualiti menjamin kelestarian dan pembangunan negara. Kualiti
sumber manusia bergantung kepada kesejahteraan psikologi mereka. Mengikut
Rancangan Malaysia ke-10 dasar kerajaan berkaitan dengan pembinaan modal insan
memberikan fokus kepada usaha mewujudkan dan meningkatkan kemahiran serta

kompetensi sumber manusia negara (Malaysia, 2010, ms. 56).

Bandura (1977) menyatakan proses perlakuan salah laku pelajar adalah
dipelajari, justeru dalam kajian ini pengkaji memilih teori pembelajaran sosial oleh
Albert Bandura (1977), sebagai model.Menyedari hakikat bahawa pelajar juga
merupakan sebahagian daripada sumber manusia dan aset penting negara, aspek
psikologi mereka iaitu motivasi, asertif, empati, harga diri dan kecerdasan emosi
mereka seharusnya dipupuk supaya mereka dapat menjadi warganegara yang berguna
dan menyumbang kepada diri, keluarga dan pembangunan negara. Penyuburan
kesihatan mental dan psikologi dalam kalangan pelajar sekolah membantu

peningkatan kualiti pembentukan modal insan.

Kesejahteraan psikologi dalam kalangan pelajar dapat dilihat daripada
keupayaan mereka menangani pelbagai cabaran dalam kehidupan, membina hubungan
baik dengan orang lain dan mempunyai sikap yang positif terhadap diri sendiri.
Kesejahteraan psikologi dapat meningkatkan kualiti kehidupan pelajar, mendatangkan
kegembiraan dan kepuasan dalam kehidupan mereka. Perkara ini selaras dengan
matlamat pendidikan dan Falsafah Pendidikan Kebangsaan yang bertujuan untuk

melahirkan insan yang seimbang dari segi jasmani, emosi, rohani, dan intelek.

Perkembangan  dunia  pendidikan  disertai dengan arus  globalisasi
mendedahkan pelajar kepada pelbagai perkara yang dapat memberi kesan negatif
terhadap Kkesejahteraan psikologi mereka. Tuntutan ibu bapa, masyarakat, dan sekolah
serta diri sendiri memerlukan pelajar membuat penyesuaian dalam memenuhi tuntutan
tersebut. Keadaan ini sudah tentu memerlukan pelajar mempunyai jiwa yang kental
dan semangat yang waja. Kegagalan mereka memenuhi pelbagai tuntutan
menyebabkan kesejahteraan psikologi pelajar tersebut terganggu. Satu daripada
gangguan psikologi yang sering dialami pelajar ialah rendah iaitu motivasi, asertif,
empati, harga diri dan kecerdasan emosi mempunyai kaitan dengan pelbagai salah
laku seperti ponteng, merokok, buli, melawan guru dan lain-lain lagi (Tom et al
(2010; Maria Sarkova et. al., 2013; Geng, Xia & Beibie, 2012; Maria Sarkova et. al.,
2013 dan Abu Bakar & Maizatulakmam, 2007). Rasa rendah aspek psikologi ini akan
menjadi parah sekiranya tidak ditangani dan memberikan pelbagai kesan negatif

kepada pelajar.


javascript:__doLinkPostBack('','ss~~AU%20%22Tom%2C%20Shelley%20R.%22%7C%7Csl~~rl','');
javascript:__doLinkPostBack('','ss~~AU%20%22Tom%2C%20Shelley%20R.%22%7C%7Csl~~rl','');
javascript:__doLinkPostBack('','ss~~AR%20%22Sarkova%2C%20Maria%22%7C%7Csl~~rl','');
javascript:__doLinkPostBack('','ss~~AR%20%22Sarkova%2C%20Maria%22%7C%7Csl~~rl','');

24

Berdasarkan kajian-kajian lalu ternyata aspek psikologi mempunyai hubungan
dengan masalah sosial yang melibatkan pelajar dan harus dibendung serta diatasi
supaya masalah ini tidak terus mendatangkan masalah kepada keluarga, sekolah,
masyarakat dan amnya terhadap pembangunan dan kemajuan negara Kita. Peringkat
usia remaja selalunya digambarkan sebagai saat-saat yang paling kritikal dan

mencabar bagi seorang pelajar mahupun ibu bapa (Kimberly, 2007)

Kegagalan untuk mengatasi cabaran itu juga membuatkan pelajar mengalami
krisis kekeliruan dalam diri. Krisis kekeliruan yang menguasai diri pelajar jika tidak
dibendung dan diatasi boleh menyebabkan lahirnya pelbagai gejala sosial (Zainudin &

Norazmah, 2011).

Teori Albert Bandura melihat salah laku perlanggaran disiplin sebagai tingkah
laku yang dipelajari dan bukannya satu tingkah laku yang wujud secara semula jadi
dalam diri individu. Oleh itu pendekatan teori pembelajaran sosial adalah sesuai pada
pandangan pengkaji untuk melihat dan menganalisis salah laku disiplin dalam
kalangan pelajar sekolah menengah. Menurut Bandura (1977), terdapat beberapa
faktor yang mempengaruhi tingkah laku pelajar, iaitu kelakuan pelajar itu sendiri,
pengaruh persekitaran dan interaksi kognitif. Pendekatan teori pembelajaran sosial
juga menekankan kepentingan penilaian kognitif dan emosi. Teori ini memperlihatkan
pengaruh-pengaruh sedar dan penentu-penentu sosial ke atas aspek psikologi pelajar.
Di samping itu, penyelidik menggunakan teori pembelajaran sosial sebagai model

kajian kerana teori ini menekankan peranan model dalam mempengaruhi tingkah laku



